
ICHKI NAZORAT TIZIMI SAMARADORLIGINI 
BAHOLASHNING INTEGRATSIYALASHGAN 
METODIKASI

Qo‘ldosheva Xolisa 
Toshkent davlat iqtisodiyot universiteti mustaqil izlanuvchisi
Moliyaviy tahlil kafedrasi katta o‘qituvchisi

Annotatsiya. Mazkur maqolada korxonalarda ichki nazorat tizimi samaradorligini baholashning amaldagi yondashuvlari 
tahlil qilinib, COSO modeli hamda boshqaruv hisobi elementlarini integratsiyalash asosida yangi baholash metodikasi 
ishlab chiqildi. Taklif etilgan metodika ichki nazorat elementlarini miqdoriy ko'rsatkichlar orqali baholash imkonini beradi 
hamda korxona boshqaruv samaradorligini aniqlashga xizmat qiladi. 

Kalit soʻzlar: ichki nazorat, COSO modeli, samaradorlik indeksi, boshqaruv hisobi, risklarni boshqarish, monitoring.

Abstract. This article analyzes existing approaches to evaluating the effectiveness of internal control systems in enterprises 
and develops a new assessment methodology based on the integration of the COSO model and management accounting 
elements. The proposed methodology enables the quantitative evaluation of internal control components and serves as 
a tool for determining the management effectiveness of an enterprise. 

Key words: internal control, COSO model, effectiveness index, management accounting, risk management, monitoring.

Аннотация. В данной статье анализируются существующие подходы к оценке эффективности системы внутреннего 
контроля на предприятиях, а также разработана новая методика оценки на основе интеграции модели COSO 
и элементов управленческого учёта. Предложенная методика позволяет оценивать элементы внутреннего 
контроля через количественные показатели и служит инструментом определения эффективности управления 
предприятием.

Ключевые слова: внутренний контроль, модель COSO, индекс эффективности, управленческий учёт, управление 
рисками, мониторинг.

K I R I S H
Ichki nazorat tizimi samaradorligini baholashda COSO va boshqaruv hisobi elementlarini birlashtirish 

orqali yuqori samaradorlikni baholash modeli ishlab chiqildi hamda har bir COSO modelining elementlari 
samaradorligini baholash tarkibiga boshqaruv hisobi ko‘rsatkichlarini kiritish natijasida yuqori natijaga erishish 
taklif qilindi. Har bir elementda ichki nazorat tizimi samaradorligini aniqlashda boshqaruv hisobi ma’lumotlari 
ham o‘rganilsa, shundagina biz ichki nazorat tizimining samarali ishlayotganiga to‘g‘ri baho bergan bo‘lamiz. 
Ushbu baholash metodi orqali korxona va tashkilotlar qayerlarda salbiy holatlar mavjudligini hamda ularning 
ichki nazorat tizimiga va boshqaruv hisobi uchun zarur bo‘lgan axborotlarga nechog‘lik ta’sir ko‘rsatayotganini 
ko‘rish, shuningdek, ularni bartaraf etishda aniq chora-tadbirlarni belgilash imkoniyatiga ega bo‘ladi.

M A V Z U G A  O I D  A D A B I Y O T L A R  S H A R H I
Ichki nazorat tizimining samaradorligini baholash masalasi zamonaviy korporativ boshqaruv va moliyaviy 

boshqaruv tizimining ajralmas qismi hisoblanadi. Ushbu yo‘nalishda olib borilgan ilmiy tadqiqotlar ichki 
nazoratni tashkil etish, uning samaradorligini baholash metodlari hamda integratsiyalashgan yondashuvlarni 
ishlab chiqishga qaratilgan.

Avvalo, ichki nazorat tizimining nazariy asoslari COSO tomonidan ishlab chiqilgan konseptual model 
orqali keng yoritilgan. COSO (2013) ichki nazoratni beshta asosiy komponent orqali tavsiflaydi: nazorat muhiti, 
risklarni baholash, nazorat faoliyati, axborot va kommunikatsiya hamda monitoring. Mazkur model ichki nazorat 
samaradorligini kompleks baholashda asosiy metodologik baza sifatida qaraladi.

Shuningdek, International Federation of Accountants tomonidan ishlab chiqilgan standartlar ham ichki 
nazorat tizimini baholashda muhim ahamiyat kasb etadi. IFAC (2012) tadqiqotlarida ichki nazorat tizimi 
moliyaviy hisobotlarning ishonchliligini ta’minlash, firibgarlik xavfini kamaytirish va boshqaruv qarorlarini qo‘llab-
quvvatlash vositasi sifatida talqin etiladi.

Ichki audit va nazorat tizimining samaradorligini baholash masalalari The Institute of Internal Auditors 
tomonidan ham chuqur o‘rganilgan. IIA (2017) ichki auditni riskka asoslangan yondashuv asosida tashkil 
etishni taklif etib, ichki nazorat samaradorligini baholashda audit mexanizmlarining integratsiyasini muhim deb 
hisoblaydi.

Ilmiy adabiyotlarda ichki nazorat samaradorligini baholashning turli yondashuvlari mavjud. Masalan, Robert 
S. Kaplan va David P. Norton tomonidan ishlab chiqilgan Balanced Scorecard (BSC) modeli ichki nazoratni 
strategik ko‘rsatkichlar orqali baholash imkonini beradi. Ushbu yondashuv moliyaviy va moliyaviy bo‘lmagan 
indikatorlarni integratsiyalashgan holda tahlil qilishni nazarda tutadi.

Bundan tashqari, Lawrence B. Moeller (2011) o‘z tadqiqotlarida ichki nazorat tizimini baholashda risklarni 
boshqarish, audit va compliance tizimlarini yagona platformada birlashtirish zarurligini asoslab beradi. Uning 
fikricha, an’anaviy nazorat yondashuvlari zamonaviy korporativ muhit talablariga to‘liq javob bermaydi.

Rossiyalik va MDH olimlari ham mazkur masalaga katta e’tibor qaratgan. Xususan, V.V. Kovalev va A.D. 
Sheremet ichki nazoratni moliyaviy tahlil bilan integratsiyalashgan holda o‘rganib, korxona samaradorligini 
baholashda nazorat tizimining rolini asoslab berganlar. Ularning tadqiqotlarida ichki nazorat ko‘rsatkichlari 
likvidlik, rentabellik va moliyaviy barqarorlik indikatorlari bilan bog‘liq holda tahlil qilinadi.

O‘zbekistonda ham ichki nazorat tizimi va uning samaradorligini baholash masalalari iqtisodchi olimlar 
tomonidan tadqiq etilgan. Jumladan, A. Vahabov, B. Hasanov va R.D. Dusmuratov o‘z ilmiy ishlarida boshqaruv 
hisobi hamda ichki nazorat tizimining o‘zaro bog‘liqligini tahlil qilganlar. Ularning fikricha, ichki nazorat tizimining 
samaradorligi ko‘p jihatdan boshqaruv hisobining to‘g‘ri tashkil etilishiga bog‘liq.

Zamonaviy tadqiqotlarda esa ichki nazorat tizimini raqamli texnologiyalar asosida baholash masalalari 
dolzarb hisoblanadi. Masalan, World Bank va McKinsey & Company hisobotlarida sun’iy intellekt hamda Big 
Data texnologiyalari yordamida ichki nazorat samaradorligini real vaqt rejimida monitoring qilish imkoniyatlari 
ko‘rsatib berilgan.

Shu bilan birga, ilmiy adabiyotlar tahlili shuni ko‘rsatadiki, mavjud yondashuvlarning aksariyati alohida 
komponentlarga asoslangan bo‘lib, ichki nazorat tizimini kompleks va integratsiyalashgan tarzda baholash 
metodikasi yetarli darajada ishlab chiqilmagan. Aynan shu holat integratsiyalashgan metodologiyani ishlab 
chiqish zaruratini yuzaga keltiradi.

T A D Q I Q O T  M E T O D O L O G I YA S I
Mazkur tadqiqotda ichki nazorat tizimi samaradorligini baholashda COSO modeli va boshqaruv hisobi 

elementlarini integratsiyalashgan yondashuv asos qilib olindi. Tadqiqotda ilmiy bilishning umumiy va maxsus 
usullaridan kompleks foydalanildi.

T A H L I L  V A  N A T I J A L A R
Bu tizimni ishlab chiqishdan maqsad ham ichki nazorat tizimining samaradorligini oshirishda har bir 

omilning qanchalik darajada ahamiyatga ega ekanligini ko‘rsatish va buning natijasida eng yuqori samaraga 
erishishni ta’minlash hisoblanadi.

Chunki har qanday hisob, raqam yoki ma’lumot boshqaruv hisobining qanday va qay tarzda rejalashtirilganligi 
natijasida shakllantiriladi. Shunga ko‘ra, nazorat muhitini quyidagi holatda baholash tizimi ishlab chiqildi 
(1-jadval).

1-jadval. Nazorat muhiti elementlari
Element nomi Ilmiy ta’rif Korxonadagi amaliyot

Etika va halollik Korxona faoliyatida adolat, shaffoflik va 
qonuniylikni ustuvor qilish tamoyillari

Xodimlar uchun “Etika kodeksi” ishlab chiqilgan va 
yillik etik treninglar o‘tkaziladi

Tashkiliy 
tuzilma

Vakolat va javobgarlikni aniq belgilash orqali 
boshqaruv samaradorligini oshirish

Har bir bo‘limning lavozim yo‘riqnomasi va vakolat 
chegaralari mavjud

Kadrlar siyosati Malakali mutaxassislarni tanlash, o‘qitish va 
rag‘batlantirish tizimi

Har chorakda ichki malaka oshirish kurslari 
o‘tkaziladi

Rahbariyat 
mas’uliyati

INT samaradorligi uchun rahbariyatning doimiy 
nazorati

Bosh direktor har oy ichki nazorat hisobotini 
tasdiqlaydi

Yuqoridagi jadval ma’lumotlariga qaraydigan bo‘lsak, biz ichki nazorat muhitining asosiy elementlaridan biri 
sifatida nazorat muhitini tanladik. Tadqiqot davomida ushbu elementni asosiy to‘rtta tarkibiy qismga ajratish 
orqali ichki nazorat samaradorligini baholash imkoniyati mavjudligi aniqlandi. Mazkur tarkibiy qismlar alohida 
savolnomalar tuzish orqali shakllantirildi. Birinchi to‘rtta tarkib quyidagicha belgilandi:

1.	 Etika va halollik 
2.	 Tashkiliy tuzilma 
3.	 Kadrlar siyosati 
4.	 Rahbariyat mas’uliyati 
Ushbu tarkibiy qismlar nazorat muhitining korxonadagi ichki muhit qay darajada shakllanganligini belgilab 

beradi. Korxonadagi muhitning qay darajada samarali ekanligi ichki tartib-qoidalar hamda mahalliy nizomlarning 
mavjudligi va ularning ijrosi bilan uzviy bog‘liqdir. Har bir nizom yoki tartibning mavjudligi hamda uning ijrosi 
qay tarzda tashkil etilganligi korxonada yuzaga kelishi mumkin bo‘lgan risklarning oldini olishga xizmat qiladi.

Ichki nazorat tizimi har qanday xo‘jalik yurituvchi subyekt uchun zarur bo‘lgan tizimlardan biri bo‘lib, 
uni boshqaruv hisobidan alohida holda tasavvur qilish qiyin. Ichki nazorat tizimini korxonadagi boshqaruv 
jarayonlarini doimiy nazorat qilib boruvchi tizim sifatida bemalol ta’riflash mumkin. Ichki nazorat tizimining mavjud 
emasligi boshqaruv qarorlari uchun zarur bo‘lgan axborotlarning yetib kelishi, ularning aniqligi va ishonchliligiga 
shubha uyg‘otadi. Nazorat mavjud bo‘lgan joyda tartib va aniqlik bo‘ladi. Shu sababli, ichki nazorat tizimini to‘liq 
tizimlashtirish boshqaruvni ancha yengil va ishonchli qiladi.

Ichki nazorat tizimi haqida ko‘plab rahbarlarning yetarli darajada bilimga ega emasligi ushbu tizimning 
amalda mavjud bo‘lmasligiga olib keladi. Har bir tizim uzluksizlik tamoyiliga javob berishi lozim. Agar tizim 
uzluksiz faoliyat yuritmasa, u to‘laqonli tizim hisoblanmaydi.

Ichki nazorat tizimini baholashda bir qancha xalqaro modellar mavjud bo‘lib, ular orasida eng ko‘p 
qo‘llaniladigani COSO modeli hisoblanadi. COSO modeli asosan moliyaviy hisob elementlariga qaratilganligi 
sababli boshqaruv hisobini to‘liq qamrab olmaydi. U boshqaruvning faqat moliyaviy hisob bilan bog‘liq qismini 
qamrab olishi mumkin, xolos. Tadqiqot davomida shu narsa aniqlandiki, boshqaruv hisobining aniqligi, to‘g‘ri 
tizimlashtirilganligi va nazorat qilinishi moliyaviy hisob ma’lumotlarining haqqoniyligini ta’minlaydi.

Shundan kelib chiqib, tadqiqot natijasida COSO modeli elementlarini boshqaruv hisobi elementlari bilan 
uyg‘unlashtirish orqali COSOMA metodi ishlab chiqildi va xo‘jalik yurituvchi subyektlarga taklif etildi.

Ichki nazorat tizimi samaradorligini baholashda COSO va boshqaruv hisobi elementlarini birlashtirish orqali 
yuqori samaradorlikni baholash modeli ishlab chiqildi hamda har bir COSO modeli elementining samaradorligini 
baholash tarkibiga boshqaruv hisobi ko‘rsatkichlarini kiritish orqali yuqori natijalarga erishish taklif qilindi. Har bir 
element bo‘yicha ichki nazorat tizimi samaradorligini aniqlashda boshqaruv hisobi ma’lumotlari ham o‘rganilsa, 
shundagina ichki nazorat tizimining samarali ishlayotganiga to‘g‘ri baho berish mumkin bo‘ladi. Chunki har 
qanday hisob, raqam yoki ma’lumot boshqaruv hisobining qanday tashkil etilgani va rejalashtirilgani natijasida 
shakllantiriladi.

Nazorat muhitining umumiy samaradorlik darajasi yuqoridagi to‘rtta element tarkibining o‘rtacha arifmetik 
ko‘rsatkichi asosida aniqlanganda, samaradorlik indeksi “Elegant Garment Textile” MCHJ XKda 67 % ni tashkil 
etdi (3.14-jadvalga qarang). Bu esa ichki nazorat tizimining ushbu elementi bo‘yicha samaradorlik darajasi past 
ekanligini ko‘rsatadi (2-jadval).

2-jadval. Nazorat muhiti bo‘yicha samaradorligini baholash taklifi asosida tahlil1

Umumiy nazorat muhiti bo’yicha natijaning 
aniqlanishi

№ Element nomi Baholash mezoni Natija (%) Izoh

1 Etika va halollik
Xodimlarning etik 
kodeksga rioya qilish 
darajasi

60%

2 Tashkiliy tuzilma
Vakolat va 
javobgarliklarning 
aniqligi

60%

3 Kadrlar siyosati Malaka oshirish va 
kadrlar barqarorligi 80%

4 Rahbariyat 
mas’uliyati

Rahbariyatning ichki 
nazoratga bo‘lgan 
yondashuvi

66%

Samaradorlik darajasi 67%

1	  Elegant garment textile MCHJ XK ni tadqiqotchi tomonidan baholash natijasi



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 389

2026-yil, may. № 5-son.

Nazorat faoliyatlari elementi axborotlar va ma’lumotlarning qanchalik darajada aniqligi hamda shaffofligiga 
sezilarli darajada ta’sir ko‘rsatadi, desak to‘g‘ri bo‘ladi. Nazorat faoliyatining korxonada qay darajada va qanday 
tizimlilik asosida tashkil etilgani uning aniq hamda ishonchli ma’lumotlarga boy ekanligini ko‘rsatadi. Har bir 
nazorat faoliyati bo‘yicha ularni amalga oshirish darajasi, mavjud kamchiliklar hamda xatoliklarni hisobga olish 
orqali yakuniy samaradorlikni aniqlash imkoniyati yuzaga keladi (3-jadval).

3-jadval. Risklarni baholash matritsasi samaradorligini baholash tahlili2

Risklarni 
baholash 
martitsasi

№ Risk turi Ehtimollik (P) Ta’sir (I) Umumiy xavf darajasi 
(%) Izoh

1 Xomashyo narxining oshishi 80 100 90%
2 Moliyaviy taqchillik yuzaga kelishi 50 80 65%

3 Xom ashyo va materiallarning o‘z 
vaqtida yetib kelmasligi 50 80 65%

4 Ishlab chiqarishdagi texnik nosozliklar 60 90 75%
5 Brakning me’yordan oshishi 80 100 90%

6 Tayyor mahsulotning eksport bozorida 
talab pasayishi 70 90 80%

7 Valyuta kursining keskin o‘zgarishi 90 100 95%
8 Mehnat intizomining buzilishi 60 80 70%
Samaradorlik darajasi 79%

Nazorat faoliyatlarining qo‘llanilishi har bir korxonada individual xususiyatga ega bo‘lib, ularning ixtisosligi, 
asosiy faoliyati hamda boshqa xususiyatlaridan kelib chiqadi. Nazorat faoliyati tarkibi ham mavjud bo‘lishi 
mumkin bo‘lgan faoliyat turlari asosida shakllantirildi. Ularni amalga oshirish darajasi baholanayotgan davrda 
necha foiz qo‘llanilganligiga qarab aniqlanadi. Bunda aniqlovchi mutaxassis foydalanish soni va amalda 
foydalanilgan holatlar sonini hisobga olgan holda baholashni amalga oshirishi lozim bo‘ladi. Ularni qo‘llash 
jarayonida aniqlangan kamchiliklar ham foizlarda baholanadi. Yakuniy samaradorlik esa amalga oshirish darajasi 
hamda aniqlangan kamchilik darajasining o‘rta arifmetik ko‘rsatkichi asosida aniqlanadi. Umumiy samaradorlik 
indeksi barcha nazorat faoliyatlarining yakuniy samaradorlik indekslarining o‘rtacha arifmetik ko‘rsatkichi 
orqali hisoblanadi. “Elegant Garment Textile” MCHJ XK faoliyati baholanganda quyidagi samaradorlik darajasi 
aniqlandi (4-jadval).

4-jadval. Nazorat faoliyatlari elementining samaradorligini baholash tahlili3

Nazorat 
faoliyatlari

№ Nazorat faoliyati
Amalga 
oshirish 
darajasi (%)

Aniqlangan 
kamchiliklar 
(%)

Yakuniy 
samaradorlik 
(%)

1 Moliyaviy operatsiyalarni 2 bosqichli tasdiqlash 80% 3% 77%
2 Ombor zaxiralarini inventarizatsiya qilish 80% 5% 75%
3 Xarid va to‘lov vakolatlarini cheklash 80% 10% 70%
4 Mahsulot sifatini uch bosqichli nazorat 70% 5% 65%
5 Ishlab chiqarish xarajatlarni nazorat qilish 60% 20% 40%
6 Materiallardan samarasiz foydalanishni oldini olish 60% 10% 50%

7 Ishlab chiqarish jarayonini to’liq tizim asosida 
nazorat qilish 70% 8% 62%

8 Buyurtmalar sifatli bajarilishini ta’minlash 80% 10% 70%
9 Me’yordan salbiy og’ishishlarni oldini olish 50% 4% 46%

10 Javobgarlik markazlari bo’yicha hisobotlarni tizimli 
tasdig‘ini ta’minlash 60% 5% 55%

11 Reja va haqiqiy xarajatlar tahlilini aniqlash 70% 12% 58%
12 Rahbarlar tomonidan doimiy nazorat ta’minlanishi 75% 9% 66%
Samaradorlik darajasi 61%

2	 Elegant garment textile MCHJ XK ni tadqiqotchi tomonidan baholash natijasi
3	 Elegant garment textile MCHJ XK ni tadqiqotchi tomonidan baholash natijasi

Nazorat faoliyatlarining tizimli tashkil etilishi axborot va ma’lumotlar uzluksizligini ta’minlaydi hamda 
vazifalarning o‘z vaqtida, to‘g‘ri va aniq bajarilishiga xizmat qiladi. Har bir xo‘jalik yurituvchi subyekt individual 
xususiyatga ega bo‘lib, uning faoliyatini nazorat qilish va tartibga solish ishlari faoliyat turi hamda ish hajmidan 
kelib chiqqan holda amalga oshiriladi. Ichki nazorat bo‘limi bilan birgalikda rahbariyat ushbu tizimning 
uzluksizligini ta’minlashi, uni doimiy nazoratda ushlashi hamda aniq belgilangan tartib asosida tekshiruvlarni 
muntazam ravishda amalga oshirib borishi lozim.

Nazorat faoliyati qanchalik sust bo‘lsa, korxona faoliyatining sifati ham shunchalik past bo‘ladi. Chunki bu 
holat xodimlar va ishchilarning o‘z lavozimlari hamda vazifalariga nisbatan loqayd bo‘lib qolishiga olib keladi. 
Nazorat qanchalik kuchli tashkil etilsa, o‘g‘rilik, talon-toroj va yo‘qotishlar shunchalik kamayadi. Bu esa, o‘z 
navbatida, rahbariyat tomonidan nazoratning qay darajada va qanday tartibda amalga oshirilayotganligi bilan 
uzviy bog‘liqdir.

Nazorat muhitining ham nazorat faoliyatiga bevosita ta’siri mavjud bo‘lib, muhit yaxshi tashkil etilmagan 
bo‘lsa, nazorat faoliyatlari ham yuqori natija bermasligi mumkin. Shu sababli barcha elementlarning o‘zaro 
uzviy bog‘liqligini ta’minlash yuqori samaradorlikka erishish uchun muhim poydevor hisoblanadi. Ko‘plab 
hollarda qarindosh-urug‘chilik yoki yaqin tanishlarning ishga olinishi ma’lum ma’noda ichki tartibning buzilishiga 
sabab bo‘lishi mumkin. Bunday holatda ularni nazorat punktlariga qo‘yish yoki tekshiruv vazifalarini topshirish 
nazoratning susayishiga olib kelishi ehtimoli mavjud bo‘lib, bu holat amaliyotda bir necha bor o‘z tasdig‘ini 
topgan. Shu sababli eng muhim yo‘nalishlardan biri bo‘lgan kadrlar faoliyatiga alohida e’tibor qaratish lozim 
(5-jadval).

5-jadval. Axborot va aloqa tizimi samaradorligini baholash tahlili4

Axborot va 
aloqa tizimi

№ Aloqa kanali Foydalanish 
darajasi (%)

Axborot yetkazish 
aniqligi (%)

Umumiy samaradorlik 
(%)

1 Ichki elektron pochta 80% 80% 80%

2 Telegram ishchi 
guruhlari 80% 90% 85%

3 Haftalik yig‘ilishlar 40% 80% 60%
4 ERP tizimi 80% 90% 85%

Samaradorlik darajasi 78%

Axborot va aloqa tizimining qay darajada tashkil etilganligi hamda uning mavjudligini aniqlash uchun 
ushbu baholash tizimi ishlab chiqilgan bo‘lib, unga ko‘ra axborot almashinuvining tezligi va shaffofligini aniqlash 
mumkin bo‘ladi.

Ichki nazorat tizimining yakuniy elementi hisoblangan monitoring qismi uchun ham alohida hisob jadvali 
ishlab chiqilgan. Unga ko‘ra, ichki tizimda mavjud bo‘lgan nazorat va tekshiruv turlari hamda ularning qanchalik 
darajada samarali ishlashi baholanadi. Mazkur ma’lumotlar asosida monitoring samaradorligi aniqlanadi. 
Monitoring har bir qismning yakuniy natijasini tekshiruvchi hamda sifatni ta’minlovchi muhim element hisoblanadi 
(6-jadval).

6-jadval. Monitoring samaradorligini baholash tahlili

Monitoring

№ Monitoring turi O‘tkazilish 
davriyligi (%)

Aniqlangan 
muammolarni bartaraf 
etish darajasi (%)

Umumiy 
samaradorlik 
(%)

Izoh

1 Choraklik ichki audit 80% 60% 70%

2 Oylik boshqaruv hisobotlari 70% 80% 75%

3 Ishlab chiqarishda joyida 
kuzatuv 80% 90% 85%

4
Javobgarlik markazlarini 
yagona javobgarlik markazi 
orqali nazorati

70% 80% 75%

5 Yopiq tekshiruvlar 60% 90% 75%

Samaradorlik darajasi 76%

4	  Elegant garment textile MCHJ XK ni tadqiqotchi tomonidan baholash natijasi

Ichki nazorat tizimining yakuniy elementi bo‘lgan monitoring qismi uchun alohida hisob jadvali ishlab 
chiqilgan bo‘lib, unga ko‘ra ichki tizimda mavjud nazorat va tekshiruv turlari hamda ularning qanchalik darajada 
samarali ishlashi aniqlanadi. Monitoring elementi orqali tekshiruv va nazorat ishlari qanday vaqt oralig‘ida 
amalga oshirilayotganligini aniqlash mumkin bo‘ladi. Bu esa, o‘z navbatida, tekshiruvlarning qisqa muddat 
oralig‘ida muntazam amalga oshirilishi xato va kamchiliklar sonining kamayishiga xizmat qiladi.

Hisobotlarning belgilangan davrlarda muntazam topshirib borilishi vazifalarning o‘z vaqtida bajarilishini 
ta’minlaydi hamda ishlarning ortda qolishining oldini oladi. Shuningdek, javobgarlik markazlari ustidan 
belgilangan bosh javobgarlik markazining nazorat o‘rnatishi bir qator yo‘qotishlarning oldini olish imkonini 
beradi.

Har bir element bo‘yicha yuqori samaradorlikka erishish uchun ularni uzviy bog‘liqlik asosida tizimlashtirish 
lozim bo‘ladi. Masalan, choraklik audit tekshiruvlarini o‘tkazish uchun nazorat muhitida ichki audit tekshiruvlarini 
amalga oshirish tartibini belgilovchi nizomni ishlab chiqish va unda tekshiruv muddatlarini aniq ko‘rsatish zarur. 
Bundan tashqari, lavozim yo‘riqnomalarida ushbu nizom talablariga rioya etish majburiyatini yuklash hamda 
har chorakda hisobotlarni rahbariyatga taqdim etish tartibini belgilash yuqori darajadagi tizimli samaradorlikni 
ta’minlaydi.

Yuqorida keltirilgan samaradorlikni aniqlash elementlari boshqaruv hisobi va moliyaviy hisobot elementlarini 
qamrab olgan bo‘lib, ular yuqori samaradorlikka erishishga ta’sir qiluvchi omillarni chuqur tahlil qilish hamda 
to‘g‘ri chora-tadbirlarni belgilash imkonini beradi. Korxonaning ichki nazorat tizimi samaradorligini aniqlash 
barcha elementlarning o‘rtacha arifmetik ko‘rsatkichini hisoblash orqali amalga oshiriladi (7-jadval).

7-jadval. Ichki nazorat tizimining samaradorlik darajasi tahlili5

Ichki nazorat tizimining samaradorlik darajasi 72%
Yuqori USI≥85%
O‘rta 70%≤USI≤84% 72%
Past USI<70%

“Elegant garment textile” MCHJ XK baholanganda unda ichki nazorat tizimi umumiy samaradorlik indeksi 
80 foizni tashkil qilib, korxonada o‘rta samarali ichki nazorat tizimi tashkillashtirilganligini ko‘rishimiz mukin 
bo‘ladi.

COSOMA baholash metodining umumiy samaradorlik indeksi (USI):

Bu yerda:
•	 E₁ — Nazorat muhiti samaradorligi
•	 E₂ — Risklarni baholash samaradorligi
•	 E₃ — Nazorat faoliyati samaradorligi
•	 E₄ — Axborot va aloqa samaradorligi
•	 E₅ — Monitoring samaradorligi

X U L O S A  V A  T A K L I F L A R
Ushbu taklif asosida boshqaruv hamda ichki nazorat tizimi samaradorlik darajasini aniqlash uchun COSO 

modeliga boshqaruv hisobi ma’lumotlarini kiritish orqali yengil sanoat korxonalarida samaradorlikni aniqlashning 
yangi elementlar tarkibi ishlab chiqildi. Buning asosida nazorat muhiti samaradorligi, risklarni baholash 
samaradorligi, nazorat faoliyati samaradorligi, axborot va aloqa samaradorligi hamda monitoring samaradorligi 
kabi tarkibiy elementlarni alohida aniqlash orqali umumiy samaradorlik indeksi (USI)ni ishlab chiqish taklif etildi. 
Uning qiymati USI ≥ 85% bo‘lsa — tizim “yuqori samarali”, USI 70–84% oralig‘ida bo‘lsa — “o‘rta samarali”, USI 
< 70% bo‘lsa — “takomillashtirish talab etiladi” mezonlari asosida baholanadi.

Mazkur muammolarni bartaraf etish maqsadida bobda COSO ichki nazorat modelining konseptual asoslari 
boshqaruv hisobi yondashuvlari, xususan, GPK modeli, byudjetlashtirish tizimi, mas’uliyat markazlari hamda 
KPI ko‘rsatkichlari bilan integratsiya qilinib, mualliflik COSOMA metodi shakllantirildi. Ushbu model ichki 
nazoratni statik nazorat mexanizmi sifatida emas, balki boshqaruv hisobi orqali iqtisodiy natijalarga bevosita 
ta’sir ko‘rsatuvchi dinamik boshqaruv instrumenti sifatida talqin qilish imkonini beradi.

COSOMA metodi doirasida xarajatlarni o‘zgaruvchan va doimiy xarajatlarga ajratish, ularni ishlab chiqarish 
bosqichlari hamda mas’uliyat markazlari bo‘yicha tahlil qilish orqali mahsulot tannarxini shakllantirishning 
aniqligi oshirildi. Reja va amaldagi ko‘rsatkichlar o‘rtasidagi tafovutlarni COSO ichki nazorat komponentlari orqali 

5	  Elegant garment textile MCHJ XK ni tadqiqotchi tomonidan baholash natijasi

baholash esa ichki nazorat tizimining iqtisodiy mazmunini chuqurlashtirib, uning boshqaruv hisobi bilan uzviy 
bog‘liqligini ta’minladi. Natijada, tannarxni pasaytirish imkoniyatlari aniqlanib, ishlab chiqarish samaradorligini 
oshirishga qaratilgan asosli boshqaruv qarorlarini qabul qilish uchun zarur axborot bazasi shakllantirildi.

